
seu carácter de conxunturalidade, non se tivo en conta na
análise e valoración que deu lugar o citado aumento.

6º.- Xefe de Sección (G C1): Este posto de traballo
tiña asignado un CE de 17.990,04 euros anuais e des-
pois do correspondente estudo, análise e valoración
das funcións que actualmente ten asignado, propoñe-
mos que se reduza o seu CE a 14.990,04 anuais.
Igualmente se producirá unha diminución no concepto
de pagas extras equivalente a 500,00  anuais. Neste
suposto dáse unha situación dunha evidente e inxustifi-
cable privilexio retributivo. O motivo desta desviación á
alza remóntase aos tempos en que o funcionario ocu-
pante desempeñou con carácter provisorio as funcións
de Secretario Interventor. Unha vez cuberta regulamen-
taria a praza de Secretario-Interventor o funcionario en
situación de interinidade continuou percibindo a título
individual o CE do posto de Secretario-Interventor. Aquí,
ao noso entender, prodúcese unha confusión entre o
ocupante dun posto e o posto mesmo. A análise e valo-
ración dun posto e, polo tanto, o importe do CE deberá
respostar única e exclusivamente contido do posto, é
dicir, as súas funcións, por isto, se considera que o
posto de Xefe de Sección debe experimentar as dimi-
nucións anteriormente sinaladas. Con esta decisión
estaremos aplicando un criterio de harmonización den-
tro da estructura retributiva e adoptando unha actuación
de tipo correctora a unha situación anterior caracteriza-
da por unha pasividade e irresponsabilidade manifes-
ta.Non se aplicará con efectos retroactivos.

7º.- 9 Policías Locais.-  Por imperativo legal estes 9
postos de Policías, 7 postos pasan do grupo de titula-
ción C2 ao C1. O seu soldo base pasaría dos actuais
7.046,40 euros anuais os 8.617,68 euros anuais por
posto. Polo tanto, produciríase un aumento de
10.998,96 euros no concepto de soldo máis 1.833,16
euros anuais correspondentes ás pagas extras.

Con respecto aos 2 postos de policías en prácticas
as súas prazas xa están encadradas no G C1. Non obs-
tante, obsérvase un desaxuste dende o punto de vista
obxectivo, o seu CE está fixado en 3.942,12 euros, ou
dito doutro xeito, os seus ocupantes están percibindo
1.570,80 euros menos que os seus compañeiros cando
os cometidos dos postos de traballos son exactamente
iguais. Analizado e descrito o contido dos seus postos
de traballo en nada se diferencian dos outros 7 postos,
consecuentemente o CE destes dous empregos deberá
ser o mesmo que os dos outros 7, é dicir, 5.512,92,
independentemente de que os seus ocupantes se ato-
pen en prácticas, xa que agora non estamos valorando
o desempeño do posto, senón, as funcións destes. 

En resumo, este axuste suporá un gasto de 3.141,60
euros anuais en concepto de CE. Gasto ao que se
engadirán outros 523,60 euros en concepto de pagas
extraordinarias. 

8º.- Inspector Policía: Igualmente, por imperativo
legal, este posto de Inspector de Policía pasa do Grupo
C1 ao A2. Por este motivo o seu soldo base pasa dos
8.617,68 euros anuais aos 11.560,44 euros anuais, polo
tanto, prodúcese un incremento de 2.943,00 euros no
tocante ao soldo máis 490,46 euros correspondentes ás
duas pagas extraordinarias.

3.- Non se aplicará con efectos retroactivos aquelas

cláusulas do acordo regulador, como dos seus anexos,
que sexan desfavorables ou restritivas de dereitos.

